
områderegulering Fitjar sentrum 
 
Utval sak Utval Møtedato 
13/26 Utval for plan og miljø 24.03.2026 

 
Vedlegg: 
1 Reguleringsendring sentrumsplan 
2 Endring områdeplan Fitjar sentrum 

 
 
 
Innstilling frå kommunedirektøren: 
Fitjar kommune utarbeidar forslag til endring av områderegulering Fitjar sentrum, planID 
4615_2019 på BKB5, for utsending på høyring etter reglane om forenkla prosess i plan- 
og bygningslova § 12-14 andre ledd. 
 

 
Saksprotokoll i Utval for plan og miljø - 24.03.2026  
 
Behandling: 
Innstilling frå kommunedirektøren vart samrøystes vedteke. 
 
 
Vedtak: 
Fitjar kommune utarbeidar forslag til endring av områderegulering Fitjar sentrum, 
planID 4615_2019 på BKB5, for utsending på høyring etter reglane om forenkla prosess 
i plan- og bygningslova § 12-14 andre ledd. 
 
 
 

Bakgrunn: 

Det er ynskje frå grunneigarane at det vert gjort nokon endringar for området BKB5 i 
områderegulering for Fitjar sentrum. Dei meiner det ikkje er mogleg å byggja noko på 
arealet slik planen er i dag.  

Endringa dei ynskjer går ut på at det for gnr. 63 bnr. 59, 71 og 72 vert regulert for naust 
og at byggegrensa endrast slik at dei har areal framfor nausta. For gnr. 63 bnr. 42 og 73 
ynskjer dei to bygg som vert bygd saman, på 65 og 75 m2. Dei ynskjer at byggegrensa 



vert endra ved at bygga også her vert trekt lengre bak slik at dei ikkje treng å fylla ut i 
sjø og kan ha areal i framkant av bygga.  

I tillegg ynskjer dei at kravet om arkitektur klasse 3 vert fjerna. Dei meiner dette ikkje er 
føremålstenesteleg når dei ynskjer å byggje naust og næringsbygg, og at kravet vil fordyra 
prosjektet monaleg utan å tilføra det noko. 

Grunneigarane meiner at den kommunale planen for eigedommane ikkje kan nyttast og 
at det difor skal vera kommunen sitt ansvar å retta planen utan kostnad for eigarane. Dei 
ynskjer heller ikkje at heile BKB5 området skal vera med i samla plan då bygga ikkje 
nødvendigvis skal byggjast samstundes. 
 
Vurdering: 
Kommunen vil leggja til rette for at det kan gjerast endringar for føremåla og byggegrense 
innanfor BKB5.  
 
Utval for plan og miljø fatta 20. august 2024 følgjande vedtak: 
 

Vedtak: 
Fitjar kommune tek til vitande innspelet frå Koløen Eigedomsservice AS, og startar 
opp arbeidet med nødvendige reguleringsendringar snarast. Utvalet er av den 
formeining at heile området langs og i sjø må sjåast på i den samanheng. Utvalet 
ber administrasjonen førebu sak til formannskapet om nødvendig prioritering av 
midlar.  

 
Bakgrunnen for vedtaket var innspel frå Koløen Eigedomsservice AS på vegne av 
grunneigarane, som gjort greie for under overskrifta Bakgrunn over.  
 
Vidare fatta formannskapet 12.2.2025 vedtak om å starta arbeidet med endringar i 
sentrumsplanen. 
 
Oppstart av forenkla prosess no er oppfølging av vedtaket frå august 2024 i PMU og  
februar 2025 i formannskapet.  
 
Området endringa gjeld er planområde BKB5, som utgjer totalt 1,2 daa. Området ligg ved 
avkøyringa frå Vestbøstadvegen ned mot Hegranesvegen. Mot nord grensar området til 
eigedomen 63/62. Det vert vist til vedlagte plankart. Eventuell endring av føremål og 
byggegrense for dette området er ei så lita endring at det ikkje påverkar området i 
nemneverdig negativ grad. Det er ikkje trong for konsekvensutgreiing eller ROS analyse. 
Dersom det vert vedteke endring i tråd med forslaget på vegne av grunneigarane, vil 
utbygging medføre mindre inngrep enn dagens plan legg opp til, m.a. ved at ein då truleg 
ikkje treng gjennomføre utfylling i sjø i like stor grad som etter dagens plan.  
 
Av same grunn, at endringane er små og i liten grad vil påverke gjennomføring av planen 
elles, er det kommunen si vurdering at saka kan handsamast etter reglane om forenkla 
prosess i plan- og bygningslova § 12-14 andre ledd.    
 
Fitjar kommune kan ikkje sjå at det ligg føre avgjerande forhold som er til hinder for at 
me startar opp ein prosess med reguleringsendring. Forslaga frå grunneigarane vil truleg 
ikkje medføre vanskar i forhold til gjennomføring av resten av planen. Å trekke 
byggegrensene lengre bak, mot vegen, vil ikkje kome i konflikt med veg og biltrafikk, eller 
tilkomst til eigedomane. Utbygging vil også verta kostnadsmessig rimelegare om utfylling 
i sjø ikkje er naudsynt.  
 
I høve til utforming av bygg på område BKB5 er det kommunen si vurdering at 
arkitekturen i området må vera av god kvalitet, vera moderne og samstundes spegla naust 
og kustarkitekturen i Fitjar. Det er ikkje avgjerande for kommunen for dette området at 
det vert stilt krav til arkitekturprosjektering i tiltaksklasse 3.  
 
Då kommunen ser føre seg å gjennomføra planendringa sjølv utan å knyta til oss 
konsulent, er det ikkje naudsynt å setja av ekstra midlar til sakshandsaminga. Øvrige 
endringar formannskapet ynskjer (jf. vedtak 12.2.25) vert fremja i eiga sak. 
 
Oppsummering og konklusjon: 



Administrasjonen i Fitjar kommune finn på bakgrunn av ovannemnde å foreslå starta 
planarbeid for endring av sentrumsplanen på BKB5. Dersom utvalet fattar vedtak om 
oppstart, vil administrasjonen utarbeide forslag i tråd med det som vert vedteke og sende 
forslaget på høyring, før saka vert handsama i PMU for endeleg avgjerd.  
 
 
 
 
 
Steinar Dalland 
kommunedirektør 
 
 
 
Saksframlegget er godkjent elektronisk og har difor inga underskrift. 


	63/59 mfl - Vedtak - oppstart av planarbeid - endring av områderegulering Fitjar sentrum
	Saksprotokoll i Utval for plan og miljø - 24.03.2026
	Bakgrunn:
	Det er ynskje frå grunneigarane at det vert gjort nokon endringar for området BKB5 i områderegulering for Fitjar sentrum. Dei meiner det ikkje er mogleg å byggja noko på arealet slik planen er i dag.
	Endringa dei ynskjer går ut på at det for gnr. 63 bnr. 59, 71 og 72 vert regulert for naust og at byggegrensa endrast slik at dei har areal framfor nausta. For gnr. 63 bnr. 42 og 73 ynskjer dei to bygg som vert bygd saman, på 65 og 75 m2. Dei ynskjer at byggegrensa vert endra ved at bygga også her vert trekt lengre bak slik at dei ikkje treng å fylla ut i sjø og kan ha areal i framkant av bygga.
	I tillegg ynskjer dei at kravet om arkitektur klasse 3 vert fjerna. Dei meiner dette ikkje er føremålstenesteleg når dei ynskjer å byggje naust og næringsbygg, og at kravet vil fordyra prosjektet monaleg utan å tilføra det noko.
	Grunneigarane meiner at den kommunale planen for eigedommane ikkje kan nyttast og at det difor skal vera kommunen sitt ansvar å retta planen utan kostnad for eigarane. Dei ynskjer heller ikkje at heile BKB5 området skal vera med i samla plan då bygga ikkje nødvendigvis skal byggjast samstundes.


